
СООПШТЕНИЕ ОД ОПШТИНА КАРПОШ

На закажаната седница на Советот на општина Карпош, покрај другото, 
точка на дневен ред беше и Деталниот урбанистички план за ЈО3 Блок 2 во 
населба Козле. 

За жал, ВМРО-ДПМНЕ претстави лажна слика за ДУП-от кај граѓаните и ги 
организираше да дојдат на седницата со цел да вршат притисок.

Во урбанистичкиот план нема ништо спорно, напротив, има подобрување и 
целта на изработка на овој план е имплементација на новиот генерален план 
каде јужниот булевар се смалува за 18 метри.

За да не дојде до поголеми инциденти градоначалникот Јакимовски ги повлече 
сите точки од дневен ред и ги повика сите граѓани кои се заинтересирани 
да направат список во групи од по 25 луѓе (бидејќи салата за состаноци во 
Општината има толкав капацитет) и следниот ден, на 6 јули 2023 година да 
дојдат на средба во Општината каде ќе ги чекаат општинските службеници 
заедно со планерот и градоначалникот.

Беа предвидени термини во интервали од по 2 часа почнувајќи од 11 часот и тоа 
во 11 часот, во 13 часот, 15 часот, 17 часот, 19 часот и 21 часот, со напомена, 
ако има интерес и во наредниот ден, Општината ќе стои на располагање да 
ги удостои граѓаните, за да се даде одговор на сите прашања, да ги видат 
со свои очи и претходните планови, како и регулацискиот и генералниот план 
кои ги носи Град Скопје, не прејудицирајќи дека се изманипулирани или дека 
Општината има било каква грешка.

Општинските служби заедно со градоначалникот и со урбанистичките 
планери ги чекаа граѓаните во 11, во 13, во 15, и 17 часот. За жал само на 
првиот термин во 11 часот присутни беа двајца граѓани, на кои им беше до 
детали објаснето се, за што тие беа заинтересирани.

Ова јасно покажува дека кога ВМРО-ДПМНЕ нема аргументи на помош го вика 
членството и изманипулирани граѓани со цел да направи хистерија затоа што 
така мисли дека полесно ќе дојде до својата цел. Без хистерија во мирна 
атмосфера јасно им е на ВМРО-ДПМНЕ дека граѓаните ќе ја видат нивната 
лага, безобразлукот и неодговорноста на нивното раководство и ќе видат 
дека во урбанистичките планови нема нови згради,  дека јужниот булевар го 
одредил градот Скопје дека тој постоел и со претходните два урбанистички 
плана каде што на граѓаните им доаѓа скоро до влезовите.

Граѓаните ќе можеа да се уверат дека не се уриваат столпчињата на улицата 
Јуриј Гагарин, дека гаражите секаде во државата и во сите урбанистички 
планови согласно Закон се означуваат со „Х“ како место за паркирање затоа 
што така е според Закон, а не затоа што така сака општината. 

Сервисната улица Бледски договор, која се наоѓа на територија на Општина 
Карпош, поточно во населбата Карпош 3, пред неколку дена започна да се 
реконструира. Обновата на овој коловоз се најде во договорените страни 
помеѓу Министерството за  транспорт и врски и Општина Карпош, како 
дел за Тендер 5 -„Градежни работи за подобрување на инфраструктурата 
на локалните патишта за избрани општини согласно изработени основни 
проекти – Дел 2“.

Изведувач на градежните активности е  “БАУЕР БГ ДОО,, Скопје. Предвидено е 
градежниот зафат да заврши за околу два месеци.

ЗАПОЧНА РЕКОНСТРУКЦИЈА НА УЛИЦАТА БЛЕДСКИ ДОГОВОР 
ВО КАРПОШ 3

Општина Карпош како партнер-општина на Проектот на УСАИД за 
зајакнување на капацитетите за искористување на ресурситесе приклучува 
кон кампањата „Мојот данок, за мојата општина!“

Едукативната кампања „ Мојот данок, за мојата општина!“има за цел да ја 
информира јавноста дека плаќањето данок на имот е должност на секој 
граѓанин-даночен обврзник, но во исто време и придонес на поединецот за 
градење на подобра иднината на општината.

Доколку поседувате имот во одредена општина, тогаш автоматски сте 
даночни обврзници со законско право на даночно решение за вашиот имот, 
но, и законска обврска и лична должност за навремено подмирување на 
данокот.

Секој граѓанин-даночен обврзник треба да биде информирандека со 
навремено подмируваме на данокот на имот, сеполнидиректно општинскиот 
буџет, преку кој се овозможува реализирањена планираните јавни и 
инфраструктурни проекти. Со ова, едноставно кажано, секој од нас лично 
придонесува за подобрување на условите за живеење и развојот на општината.

Оваа кампања оттаму, цели и да придонесе кон навремено и прецизно 
информирање на даночните обврзници за сите права и обврски, како и 
правата и обврските на општината поврзани со данокот на имот.

ЗАПОЧНА КАМПАЊАТА „ МОЈОТ ДАНОК, ЗА МОЈАТА ОПШТИНА! 
“

ПОВТОРНА ЈАВНА ПРЕЗЕНТАЦИЈА И АНКЕТА ПО ПРЕДЛОГ ДУП З 
06, БЛОК 06

Општина Карпош ги информира граѓаните дека презема активности за 
организирање на повторна Јавна презентација и Јавна анкета по Предлог 
– Детален урбанистички план за Градска четврт З 06, Блок 06. Притоа, во 
просториите на Општината (ул. Радика бр. 9), повторната Јавната анкета ќе 
биде отворена за жителите на Карпош во периодот од 11.07.2023 до 17.07.2023 
година, секој работен ден од 7:30 до 15:30 часот.

Повторната Јавна презентација пак, ќе се одржи во среда (12.07.2023) со 
почеток во 13:00 часот, исто така во просториите на локалната самоуправа.

Инаку, планскиот   опфат   кој   е   предмет   на   уредување   со   овој   Детален   
урбанистички   план,   зафаќа површина од 2.48 ха и неговата местоположба 
е дефинирана во рамките на следните граници:

на север со улицата „Прашка“,
на исток со улицата „6“,
на југ со транзитна магистрала, булевар „Македонија“,
на запад улица „7“.
  

Анкетните листови за учество на повторната Јавна анкета ќе бидат 
изложени во просториите на Општина Карпош. Оттука, во определениот рок, 
заинтересираните правни и физички лица од конкретното подрачје опфатено 
со Планот, можат да достават писмени забелешки на анкетните листови.

Деталите за организирање на повторна Јавна презентација и Јавна анкета по 
Предлог Детален урбанистички план за Градска четврт З 06, Блок 06, Општина 
Карпош, ќе бидат објавени на општинската веб страница www.karpos.gov.mk 
во делот на огласната табла.

На иницијатива на претседателката на Инспекцискиот совет, Даниела 
Рендевска, денеска, градоначалникот на Општина Карпош, Стевчо Јакимовски 
во својот кабинет оствари информативна средба со претставниците на ова 
работно тело. На состанокот присуствуваше и раководителката на Секторот 
Инспекторат при Општина Карпош, Богданка Милошевиќ Мучева,  а во рамки 
на средбата, акцентот беше ставен  на проблемите со кои се соочуваат 
инспекциските служби, како и на надлежностите при примена на Законот за 
инспекциски надзор.

 

Притоа, претседателката Рендевска и извршната директорка на ЗЕЛС, Душица 
Перишиќ, неодамна одржаа координативен состанок на кој се дискутираше 
за предизвиците со кои се соочува инспекцискиот надзор и во таа насока 
беа разгледувани повеќе алтернативи за продолжување на понатамошната 
меѓуинституционална соработка. Оттука произлезе и иницијативата за 
денешната средба со градоначалникот Јакимовски, која е дел од работната 
агенда насловена како „ИНФО денови со локалните инспекциски служби“. 
Имено, „ИНФО деновите“ коишто се од информативно – советодавен 
карактер, се одржуваат со цел да се помогне на општинските инспекциски 
служби доследно да го применуваат Законот за инспекциски надзор.

ИНФО ДЕНОВИ СО ЛОКАЛНИТЕ ИНСПЕКЦИСКИ СЛУЖБИ

ИНФОРМАЦИЈА ЗА ЖИТЕЛИТЕ НА УРБАНА ЗАЕДНИЦА НЕРЕЗИ

Почитувани граѓани на Средно Нерези,

За прв пат е направен урбанистички план за вашата урбана заедница. Се 
работи за многу сложен и комплексен урбанистички план и опфаќа многу 
голема територија. Имајќи во предвид дека се работи за урбана заедница каде 
живеат граѓани кои претежно се староседелци и најголем дел од објектите се 
изградени или пред 1968 година или биле градени како дивоградби со сложени 
имотно правни односи во катастарските парцели, со посебно внимание и 
претпазливост го работиме овој план.

Од тие причини овој урбанистички план ќе биде изложен 30 дена во месната 
заедница во Нерези, а ќе се изврши една јавна општа главна презентација 
на ден 17.07.2023 година во 11 часот во просториите на у.з. Нерези. Потоа, 
планот поделен на шест делови со посебно известување ќе се презентира, 
при што ќе се дава објаснување и ќе се примаат забелешки на сите шест 
помали делови со цел секој граѓанин да има подетална слика за својот имот, 
својата парцела, и да добие најточни инофрмации од планерите за тоа како 
одредени делови се решени.

Напоменуваме дека планерската куќа при изготвувањето на секој 
урбанистички план користи катастарски подлоги, до максимум мора да ја 
почитува реалната состојба на терен како и потребите на секој граѓанин, 
секој сопственик на имот одделно и урбаната заедница во целост и затоа 
анкетните листови кои ќе се поднесуваат до 15.08.2023 година, да ги третираат 
конкретните парцели со конкретни предлози. Секој предлог и забелешка која 
не е спротивна на законските прописи и ја подобрува функционалноста на 
урбаниот простор ќе биде со максимална сериозност разгледана и доколку 
постои можност ќе биде прифатена.

ПОСЕБНА НАПОМЕНА: Откако анкетните листови со забелешки и предлози ќе 
ги разгледаат планерската куќа, стручната комисија и општинските служби, 
се што може да биде прифатено ќе биде имплементирано во урбанистичкиот 
план и истиот ќе биде уште еднаш ставен на увид на граѓаните (уште една 
јавна анкета).

За прв пат се носи комплетен урбанистички план за урбаната заедница 
Нерези, со што и овој дел од општината целосно се урбанизира, се усогласува 
со генералниот урбанистички план и се создаваат услови за развој во 
индивидуалните парцели, се предвидуваат инфраструктурни објекти како и 
објекти од јавен интерес. Планот се носи за потребите на граѓаните за да 
во иднина се овозможи непречен развој на населбата согласно највисоките 
урбани стандарди како и останатите делови во Карпош.

Во рамки на основното училиште „Вера Циривири Трена“ во општина Карпош, 
денеска беше пуштен во употреба Центарот за стручна помош и поддршка 
на деца со попреченост и нивните семејства – МоПи, кој воедно е и прва 
установа од овој тип во нашата држава. Од тој аспект, Општина Карпош е 
првата локална самоуправа којашто ги препозна можностите што ги нуди 
Проектот за подобрување на социјалните услуги (ППСУ).

 

Имено, Општината преку Секторот за дејности од јавен интерес или поточно 
преку Одделението за социјална заштита, аплицираше со два проекти,  
кои беа одобрени и ги исполнија строгите критериуми на Светска банка 
и Министерството за труд и социјална политика (МТСП). Вкупниот буџет 
за реализација на овој проект изнесува речиси 1.900.000 денари, од кои 
максималниот износ на одобрен грант за воспоставување на услугата на 
МТСП се движи во висина од 1.100.570 денари. Македонското Монтесори 
Здружение го ко-финансира проектот со 494.400 денари (Монтесори сет 
и мебел), додека пак Општина Карпош го поддржува проектот со 304.910 
денари. 

ОТВОРЕН ПРВИОТ ЦЕНТАР ЗА ПРЕСТОЈ НА ДЕЦА СО 
ПОПРЕЧЕНОСТ

Имајќи в предвид дека во претшколските установи нема вработено 
специјални едукатори и рехабилитатори, овој Центар е од големо значење 
не само за децата со попреченост и нивните семејства, туку и за воспитниот 
и наставниот кадар. Од особена важност е што децата од оваа социјална 
категорија, преку соодветната поддршка добиена во Центарот ќе можат 
полесно да се адаптираат во детските градинки и во основните училишта. 
Инаку, локалната самоуправа во рамки на Центарот овозможи изградба на 
пристапен тоалет и пристапна рампа, кои се прилагодени за потребите на 
дечињата со попреченост.

 

 На отворањето присуствуваа министерката за труд и социјална политика, 
Јованка Тренчевска, градоначалникот на Општина Карпош, Стевчо Јакимовски 
и претседателката на Македонското Монтесори Здружение, Билјана 
Стерјадовска Стојчевска.

Во оваа пригода, градоначалникот Јакимовски се заблагодари за успешната 
соработка  со сите вклучени страни во проектот и искажа искрено задоволство, 
што токму во општина Карпош се отвора ваков Центар за поддршка на деца 
со попреченост.

 

Од името на Општина Карпош би се заблагодарил на оваа заедничка 
соработка, пред сé со Монтесори, но во исто време и за поддршката што 
ми ја даде Министерството за труд и социјална политика и Светска банка. 
Аплициравме на два проекти од кои и двата ни се одобрени, а еден од нив 
е и овој, отворање на Центар за поддршка на деца со попреченост, во кој 
децата ќе престојуваат одреден временски период. Тука тие ќе добиваат 
стручна помош, сé со цел полесно да се вклопат и полесно да ги прифатат 
предизвиците што ги носи животот, образовниот процес и сé она што следи 
во иднина. Особено ми е драго што ова е прв центар во Македонија и го 
отвараме овде, во нашата општина – истакна Јакимовски.
 

Во таа насока говореше и министерката Тренчевска, која ја потенцираше 
улогата на сите чинители, вклучително и општините, кои со своите активности 
придонесуваат кон подобрување на системот за обезбедување на квалитетни 
социјални услуги, кои се темелат врз одржлива основа.

На покана од збратимената општина Врњачка Бања, делегација од општина 
Карпош предводена од советникот Зоран Краљевски, Томче Панчевски и 
Ивана Ордевска присуствуваше на  свечената манифестација која се одржа 
по повод одбележување на 155 годишнината од основањето на оваа српска 
општина.
 

КАРПОШ ГОСТУВАШЕ НА РОДЕНДЕНОТ НА ВРЊАЧКА БАЊА


